
Өнiмнiң сәйкестiгiн растау - өнiм қауiпсiзiдiгiнiң кепiлi

Аннотация: Өнiмдердiң сәйкестiгiн растау процедураларын жүргiзу мақсаты адамдардың
өмiрi мен денсаулығын, азаматтар мен қоршаған ортаны қорғау үшiн өнiмнiң, үрдiстердiң,
жұмыстардың, қызметтердiң қауiпсiзiдiгiн қамтамасыз ету болып табылады.

Көп жағдайда сәйкестiктi растау жөнiндегi құжаттар импорттық өнiмдер үшiн рәсiмделедi
және жиi кездесетiн жасанды, сапасыз, қауiптi өнiмдер елiмiздiң аумағына сырттан
жеткiзiледi. Мақалада осы мәселенi шешу мақсатында Еуропалық одақ және Еуразиялық
экономикалық одақ елдерiнiң мысалында шет ел тәжiрибиесi қарастырылады. Нәтижиесiнде
мақалада елiмiздiң iшкi нарығын қауiптi, сапасыз немесе жасанды өнiмнен сақтау үшiн
сәйкестiк растау жөнiндегi жұмыстарды жүргiзу процедураларының сенiмдiлiгiн және
ашықтығын қамтамасыз етуге бағытталған шаралар ұсынылады. Бұл ұсынылып отырған
шаралар өнiмнiң сәйкестiгiн растау саласында қазiргi уақыттағы өзектi мәселенi, жасанды
сәйкестiктi растау құжаттарын қолдану, шешуге өз септiгiн тигiзедi.

Түйiн сөздер: қауiпсiздiк, сапа, сертификаттау, ақпараттық қамтамасыз ету, сәйкестiк
сертификаты, сәйкестiк туралы декларация.

DOI: https://doi.org/10.32523/2616-7263-2019-128-3-8-14

Сәйкестiктi растау жөнiндегi қызмет тұтынушыларды адал емес өндiрушiлер мен сатушылар
ұсынатын қауiптi, сапасыз, жасанды өнiмнен қорғауға бағытталған.

Көп жағдайда әлемнiң көптеген елдерiнде қоғамды және өз тұрғындарының өмiрi,
денсаулығы, мүлкi және қоршаған орта үшiн тiкелей қауiптi өнiмнен қорғау қызметiн
мемлекет өзiне алады. Осы мақсатта сәйкес заңдар қабылданады, өнiмдерге қатысты мiндеттi
талаптар орнатылады, сәйкестiктi растау жөнiндегi органдардың және осы мiндеттi талаптарға
сәйкестiктi растау үшiн сынақ зертханаларының инфрақұрылымы құрылады [1].

Қазақстан Республикасында ұлттық аккредиттеу жүйесiнiң шеңберiнде аккредиттеу
ұғымы ретiнде ең алдымен ел аумағына жеткiзiлетiн тауарлардың қауiпсiзiдiгi мен
сапасын тексеру бойынша жұмыстарды атқаруға рұқсат беру түсiнiледi. Тауарлардың
сәйкестiгiн растаумен арнайы ұйымдар – сәйкестiктi растау жөнiндегi органдар мен сынақ
зертханалары (орталықтары) айналысады. Сынақ зертханалары өнiмдi сынауды жүргiзедi, ал
сәйкестiктi растау жөнiндегi органдар осы сынақтардың негiзiнде өтiнiм берушiлерге сәйкестiк
сертификаттарын бередi немесе сәйкестiк туралы декларацияларды тiркейдi. Сәйкестiктi
растау жөнiндегi органдармен мен сынақ зертханаларының жұмысының сапасынан өнiмнiң
сапасын қамтамасыз ету тiкелей тәуелдi, сондықтан да жұмыстың осы түрiмен құзыреттi
сәйкестiктi растау жөнiндегi органдар, сынақ зертханалары және мамандар айналасуы
тиiс. Ұйымдардың сәйкестiктi бағалау жұмыстарын атқаруға құзыреттiлiгiн тану түрi
осы аккредиттеу процедурасы болып табылады. Сондықтан да аккредиттеу жөнiндегi
органдардың атқаратын қызметi бұл мәселеде өте маңызды.

Қазақстан Республикасында өнiмнiң сәйкестiгiн растау Қазақстан Республикасының
мемлекеттiк техникалық реттеу жүйесi шеңберiнде және Кеден одағы шеңберiнде жүзеге
асырылады. Сәйкестiктi растау келесi нысанда жүзеге асырылады: кәсiпорын-өндiрушiмен
(орындаушымен) сәйкестiк туралы декларацияны қабылдау және сертификаттау жүргiзу
түрiнде [2].

Сәйкестiктi растау мiндеттi және ерiктi сипатта болады, олардың ерекшелiктерi кестеде
келтiрiлген (Кесте). Тағамдық өнiмдердiң қауiпсiздiгi мен сапасы ұлт денсаулығын
анықтайтын және сақтайтын ең негiзгi факторлардың бiрi болып табылады. Бәрiмiзге белгiлi,
адам денсаулығы үшiн қауiптi заттардың 70% тағам арқылы, 30% су және ауа арқылы
ағзамызға енедi. Сондықтан да тұтыну тауарлары ең бiрiншi болып мiндеттi сiйкестiктi
растауға жататын өнiмдердiң тiзiмiне енген.

Кесте 1 - Мiндеттi және ерiктi сәйкестiктi растаудың ерекшелiктерi
Сәйкестiктi
растау
сипаты

Жүргiзудiң
негiзгi мақсаты

Жүргiзуге
негiз

Объектiлерi Сәйкестiктi
растау негiзi

Мәндеттi Өнiмнiң
қауiпсiзiдiгiн
қамтамасыз ету

ҚР
заңнамалық
актiлерi

ҚР Үкiмет
қаулысымен
бекiтiлген
мiндеттi
сәйкестiктi
растауға
жататын
өнiмдер
тiзiмi

Сәйкес заңмен
қарастырылған
мiндеттi
талаптарға
сәйкестiгiн
растау

Ерiктi Кәсiпорын
өнiмiнiң
(қызметтiң)
бәсекеге
қабiлеттiлiгiн
қамтамасыз
ету. Қауiпсiздiк
талаптарына
сай өнiм
(қызмет)
жарнамасы

Өтiнiм
берушiнiң
қалауы
бойынша

Кез-келген
объектiлер

Сәйкестiктi
растау
жөнiндегi
органмен
келiсiлген
өтiнiм
берушiнiң
талаптарына
сәйкестiгiн
бағалау

Өнiмнiң сәйкестiгiн растайтын құжаттар, яғни сәйкестiк сертификаттары және сәйкестiк
туралы декларациялар, көп жағдайда сырттан жеткiзiлетiн өнiмге рәсiмделедi. Барлық өнiм
жеткiзушiлерi импортқа қажеттi рұқсат беру құжаттарының тез рәсiмделгенiн қалайды, бiрақ
та қағаздарды рәсiмдеу бiраз уақытты қажет ететiн болғандықтан адал емес жеткiзушiлер
зертханалық сынақтарлы жүргiзбей жалған сәйкестiк растау құжаттарын сатып алуға
жүгiнетiн жағдайлар көп. Бұл жағдайда нарыққа сапасыз, адам денсаулығына қауiптi өнiм
келiп түседi. Қалыптасқан жағдайда өнiмнiң сәйкестiгiн растау саласында өзектi мәселе
Қазақстан Республикасының және Еуразиялық Экономикалық одаққа мүше-мемлекеттердiң
сәйкестiктi растау жөнiндегi адал емес органдардың жалған сәйкестiктi растау туралы
құжаттарды беруге қарсы жүйеленген әдiстердiң жоқтығы болып табылады.

Жалған сәйкестiк туралы құжаттарды беруге қарсы жүйеленген шараларды әзiрлеу үшiн
Еуропалық одақ және Еуразиялық Экономикалық одаққа мүше-мемлекеттердегi жұмыс
тәжiрибиесiн қарастыру қажет.

Еуропалық одақтағы тәжiрибие: Еуропалық одақ нарығында сапасыз өнiм алып келу,
айналымы және сапасыз тауар өндiрiсiн құруды болдырмау үшiн техникалық реттеу шаралары
қолданылады. Еуропалық одақ елдерiнде сәйкестiктi бағалау процедураларының негiзгi
мiндеттерi сатып алушы және соңғы тұтынушы үшiн өнiмнiң қауiпсiздiгiн қамтамасыз
ету, сондай – ақ қадағалау органдарын өндiрушi нақты өнiмдi жобалау және өндiру

кезiнде, Еуропалық одақта техникалық реттеу саласында үйлестiрiлген заңнаманың барлық
талаптарын орындағанын және сәйкес талаптарға және стандарттарға жауап беретiндiгi
туралы ақпараттандыру болып табылады.

Еуропалық одақта Кеден органдары шекарада халыққа қауiп төндiруi мүмкiн өнiмдi
iшкi нарыққа алып келуге жол бермеу бойынша қызметтi атқарады. Еуропалық одақтың
кеден қызметi мен қадағалау органдарының бiрлесiп жұмыс атқаруы шекарада, iшкi
нарыққа келiп түскенге дейiн, тауардың және сәйкестiктi растайтын құжаттардың қажеттi
тексеруiн қамтамасыз етедi. Еуропалық одақ нарығына сапасыз өнiмнiң енуiн болдырмау
үшiн қадағалау органдарымен кеден қызметiне әр түрлi тауар тобы үшiн қарапайым
қауiпсiздiк ақауларын анықтау механизмi бойынша бақылау тiзiмдерi берiледi. Кедендiк
және қадағалау органдарының тиiмдi бiрлесiп жұмыс iстеуiнiң мысалы ретiнде Дания
мемлекетiнiң тәжiрибиесiн келтiруге болады. Мұнда кеден органдарының өкiлдерiнде сандық
фотоаппарат және уәкiлеттi органдағы қызметкерлердiң байланысы бар, бұл кеден қызметiнiң
қызметкерiне күмәндi тауардың сандық фото суретiн жасап қадағалау бойынша инспекторға
кеңес алу үшiн жiберуге мүмкiндiк бередi. Өнiмнiң қауiпсiздiк талаптары күрделi болған
жағдайда Еуропалық одақтың кеден қызметi өнiм өндiрiсiн, айналымын тоқтатып қадағалау
органдарынан қосымша зерттеулер мен сынаулар жүргiзудi сұрайды [3].

Көрсетiлген Еуропалық одақтағы кеден қызметiнiң және бақылау-қадағалау органдарының
бiрлесiп қызмет атқару сұлбасы тиiмдi деп есептеймiз, себебi бiрлескен iс-әрекеттiң арқасында
өнiмнiң айналымға түспей тұрып жалған сәйкестiк құжаттарын анықтауға мүмкiндiк бередi.

Жалған сәйкестiк туралы құжаттарға қарсы шаралардың бiрi профилактикалық iс-шаралар
болуы керек, Еуропалық одақтағы сияқты бiздiң елдiң тұрғындары да жеке қолдануға
сатып алынатын өнiмнiң сапасы мен қауiпсiздiгiне талап қоя бiлуi қажет. Тұтынушылардың
құқықтық және ақпараттық қамтамасыз етiлуi жалған сәйкестiктi растау құжаттарын
анықтауға өз көмегiн тигiзедi.

Жоғарыда келтiрiлген Еуропалық одақ елдерiнде қолданылатын iс-шаралар тиiмдi және
заман талабына сай келедi деп есептеймiз.

Ал ендi Еуропалық экономикалық одақ елдерiндегi тәжiрибиеге тоқталатын болсақ:
Еуразиялық экономикалық одақ халықаралық құқық субъектiлiгi бар аумақтық экономикалық
интеграцияның халықаралық ұйымы болып табылады. Одақ шеңберiнде тауарлардың,
қызметтiң, капиталдың және жұмыс күшiнiң еркiн қозғалысы, Келiсiммен және Одақ
шеңберiндегi халықаралық келiсiм-шарттармен анықталған экономика салаларында
үйлестiрiлген, келiсiлген немесе бiрегей саясат жүргiзу қамтамасыз етiледi [4].

Қазiргi кезде Одаққа мүше-мемлекеттер: Ресей, Белоруссия, Қазақстан, Армения және
Қырғызстан. Мүшелiкке енуге келiссөздер жүргiзуде:Египет, Тайланд, Иран, Моңғолия.

Еуропалық Экономикалық одақтың техникалық реттеу жүйесiнде құзiреттiлiк бөлiнген:
техникалық реттеу сұрақтарымен ұлттықтан жоғары орган – Еуропалық Экономикалық
комиссия айналасады. Стандарттар әзiрлеумен, сәйкестiктi растаумен, метрология
сұрақтарымен және мемлекеттiк бақылаумен мүше мемлекеттер ел дегейiнде айналысады.
Әкiмшiлiк органдар келесiлер: Ресей – Техникалық реттеу және метрология жөнiндегi
федералдық агенттiк, Беларусь мемлекетiнде - Беларусь Республикасының стандарттау
жөнiндегi мемлекеттiк комитетi, Қазақстан Республикасында – Техникалық реттеу
және метрология комитетi, Армения Республикасында - Армения Республикасының
экономикалық даму министрiлiгiндегi стандарттар және сапа Ұлттық институты, Қырғызстан
Республикасында – Қырғызстан Республикасының стандарттау және метрология Ұлттық
институты.

Еуразиялық Экономикалық одақта 2017 жылы бiр елдiң басқа Еуразиялық экономикалық
одаққа мүше елдердiң өтiнiм берушiлерiне берген жалған сәйкестiк сертификаттарына
жауап берудiң ерекше тәртiбiн әзiрлеу үшiн, жаңа бiр құрылым жалған (жасанды)
сәйкестiк сертификаттарымен күресу үшiн құрылған. Құрылған жаңа құрылым аккредиттеу
органдарының тарапынан барлық әрекеттерiне жауап бередi және бұзушылықтарды жою
үшiн тиiстi шаралар қабылдайды. Сондай-ақ ол сәйкестiк сертификаттарын берудiң кеден
одағының техникалық регламенттерiне сәйкес сақталуы тиiс тәртiбiн реттейдi. Сонымен бiрге

сертификаттардың үлгiлерi жетiлдiрiледi, дәлiрек сертификатта сәйкестiктi растау жөнiндегi
орган тиiстi процедураларды толық көлемде сақтай алғандығын куәландыратын ақпарат
енгiзу жоспарлануда.

Жалған сәйкестiк туралы құжаттарды беруге қарсы механизм сәйкестiк туралы
процедураларды ақпараттық қамтамасыз ету болып табылады деп есептеймiз. Себебi
ақпараттық қамтамасыз ету техникалық регламент, стандарт, сондай-ақ басқа құқықтық
және нормативтiк құжаттарда орнатылған қауiпсiздiк талаптарына өнiмнiң сәйкестiгiн растау
бойынша тәуелсiз сынақтарды ресурстық қамтамасыз етудiң негiзгi түрi болып табылады.

Өнiмнiң сәйкестiгiн растау үрдiсi күрделi өңделетiн ақпараттар көлемiмен байланысты, бұл
ақпараттар объективтi және сенiмдi болуы тиiс. Өнiмнiң сәйкестiгiн растау жұмыстарын
сәйкестiктi растау процедураларын ақпараттық қамтамасыз етудi жүйелендiру және жақсарту
жолымен ұйымдастыру орынды.

Бүгiнгi күнi Қазақстан Республикасында Кеден одағының және Қазақстан
Республикасының берiлген сәйкестiк сертификаттары мен тiркелген сәйкестiк туралы
декларацияларының бiрыңғай тiзiлiмiнiң ұлттық бөлiгiн Қазақстан Республикасының
аккредиттеу жөнiндегi органы «Ұлттық аккредиттеу орталығы» ЖШС «Сәйкестiк туралы
тiркелген декларациялар, берiлген сәйкестiк сертификаттары туралы, сертификаттаудан бас
тарту туралы деректердiң электрондық есебiн және оларды берудi жүзеге асыру қағидаларын
бекiту туралы» Қазақстан Республикасы Индустрия және жаңа технологиялар министрiнiң
2010 жылғы 19 шiлдедегi № 169 Бұйрығы және «Сәйкестiк туралы тiркелген декларациялар
және берiлген сәйкестiк сертификаттардың бiрегей тiзiлiмiн құру және жүргiзу тәртiбi
туралы» Еуразиялық экономикалық коомиссияның 2017 жылғы 26 қыркүйектегi №127
шешiмiне сәйкес жүргiзедi.

Кеден одағының шеңберiнде Еуразиялық экономикалық одақ туралы шарттың 53-
бабына сәйкес Одақта айналымға шығарылатын өнiмдер қауiпсiз болуы тиiс, яғни
нормативтiк құжаттардың талаптарына сәйкес болуы тиiс. Осы мақсаттар үшiн, Кеден
одағының шеңберiнде, Еуразиялық экономикалық одақ Келiсiмiнiң талаптарына сәйкес
мүше-мемлекеттер сәйкестiктi бағалау органдарының (соның iшiнде сынақ зертханаларының
(орталықтарының)) мүше-мемлекеттердiң ұлттық аккредиттеу жүйелерiндегi аккредиттеу
процедураларын өзара мойындайды және Еуразиялық экономикалық комиссия аккредиттеу
субъектiлерiнiң, берiлген сәйкестiк сертификаттарының және тiркелген сәйкестiк туралы
декларацияларының бiрегей тiзiлiмiн жүргiзедi.

Берiлген сәйкестiк сертификаттарының және тiркелген сәйкестiк туралы
декларацияларының бiрегей тiзiлiмi жоғарыда көрсетiлген құжаттардың талаптарына
сәйкес сәйкестiктi растау жөнiндегi органдардың ұсынған мәлiметтерiнен құрылады.
Электрондық есепке алу бойынша барлық мәлiметтер аккредиттеу жөнiндегi органға
сәйкестiк декларацияларын, берiлген сәйкестiк сертификаттарын беру және тiркеуге қарай
күнiге ұсынылады.

Кеден одағының техникалық регламенттерiнде орнатылған талаптарға сәйкестiктi бағалау
бойынша жұмыстарды жүзеге асыратын кеден одағының сәйкестiктi растау жөнiндегi
аккредиттелген органдардың және сынақ зертханаларының саны Еуразиялық экономикалық
одақтың Бiрыңғай тiзiлiмiнiң мәлiметтерiне сәйкес 1 және 2 суретте келтiрiлген.

Еуразиялық экономикалық одақтың Бiрыңғай тiзiлiмiндегi ақпарат жалпыға қол жетiмдi
және әрбiр тұтынушы, егер өнiмнiң сапасы мен қауiпсiздiгi күмән туғызса немесе мүдделi
болса, осы тiзiлiмдегi өнiмге сәйкестiгi үшiн қолданылатын құжаттардың болуын тексере
алады. Осы тiзiлiмдi дұрыс және уақытылы қолдану тiзiлiмге енбеген сәйкестiктi растау
жөнiндегi жалған құжаттарды анықтауға көмектеседi.

Жалған сәйкестiктi растау құжаттарын беру фактiсiн анықтаған кезде кiнәлi тұлғаларға
қатысты шаралар қабылдаумен шектелмей сонымен бiрге оның салдарын жою қажет.
Тәжiрибиеде құқық бұзушылық оқиға орын алғаннан кейiн жедел әрекет етiледi: кiнәлi
жазаланады, түзету әрекеттерi жасалады және т.б., бiрақ, өкiнiшке орай, болып жатқан
оқиғалардың түпкi себептерi анықталмайды немесе жойылмайды. Осыған орай стандарттау
және сәйкестiктi бағалау жүйесiн Еуропалық одақ тәжiрибиесiндегiдей жасау қажет және

Сурет 1 – КО сәйкестiктi растау жөнiндегi аккредиттелген органдардың саны

Сурет 2 – КО сынақ зертханаларының саны

тұтынушыларды және уәкiлеттi органдарды жалған сәйкестiктi растау құжаттары және адал
емес сәйкестiктi растау жөнiндегi органдар туралы хабарландыру жүйесiн құру қажет, бұл
қауiпсiздiк талаптарына сәйкес келмейтiн жалған расталған өнiмдi қадағалауға және оларды
айналымнан алып тастауға мүмкiндiк бередi.

Қорыта айтқанда, бұл мәселенi шешу үшiн заңнамалық, орындау органдарының тарапынан,
құқық қорғау органдырының және қоғамдық ұйымдар және тұтынушылармен бiрлесiп
жүйеленген шаралар қолдану қажет, себебi бiрлескен жұмыстың арқасында нәтижеге жетуге
болады.

Подтверждение соответствия продукции – залог безопасности продукции

Аннотация: Целью деятельности по подтверждению соответствия продукции является обеспечение безопасности
продукции, процессов, работ, услуг для жизни и здоровья людей, охраны имущества граждан и окружающей среды.

Документы по подтверждению соответствия в большинстве случаев оформляются на импортную продукцию и
часто выявляемые фальсифицированные, некачественные, опасные продукции завозятся именно из других стран. В
данной работе рассмотрена практика борьбы с данной проблемой на примере стран Европейского союза и Евразийского
экономического союза и для обеспечения безопасности внутреннего рынка страны от опасной, некачественной
или фальсифицированной продукции предлагаются меры обеспечивающие достоверность и прозрачность процедур
проведения работ по подтверждению соответствия. Предлагаемые меры способствуют решить актуальную проблему
оценки соответствия продукции, это использование фиктивных документов по подтверждению соответствия.

Ключевые слова: безопасность, качество, сертификация, информационное обеспечение, сертификат соответствия,
декларация о соответствии.

Department "Standardisation and Certification" of L.N. Gumilyov Eurasian National University, Nur-Sultan, Kazakhstan

Product conformity confirmations - product safety guarantee

Abstract: The purpose of the activities to confirm the compliance of products is to ensure the safety of products, processes,
works, services for the life and health of people, the protection of property of citizens and the environment.

Documents on the confirmation of conformity in most cases are processed for imported products and often detected falsified,
poor quality, dangerous products are imported from other countries. This paper examines the practice of dealing with this
problem on the example of the countries of the European Union and the Eurasian Economic Union and to ensure the security of
the country’s domestic market from dangerous, low-quality or falsified products, measures are proposed to ensure the accuracy
and transparency of the procedures for confirming compliance. The proposed measures help to solve the actual problem of
product conformity assessment, this is the use of fictitious documents on the confirmation of conformity.

Keywords: safety, quality, certification, information support, certificate of conformity, declaration of conformity.

